
Nagħti l-kunsens tiegħi.

(L.S.) MARIE-LOUISE
COLEIRO PRECA

President

12 ta’ Awwissu, 2016

ATT Nru XLVII tal-2016

ATT biex jemenda l-Att dwar il-Probation, Kap. 446.

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi
dan li ġej:-

Titolu fil-qosor 
u bidu fis-seħħ.

1. (1) It-titolu fil-qosor ta’ dan l-Att huwa l-Att tal-2016 li
jemenda l-Att dwar il-Probation, u dan l-Att għandu jinqara u
jinftiehem ħaġa waħda mal-Att dwar il-Probation, hawnhekk iżjed ’il
quddiem imsejjaħ "l-Att prinċipali".

(2) Dan l-Att għandu jidħol fis-seħħ f’dik id-data li l-Ministru
responsabbli gћad-Dipartiment tal-Probation u Parole jista’ b’avviż
fil-Gazzetta jistabbilixxi, u dati differenti jistgħu jiġu hekk stabbiliti
għal finijiet differenti u dispożizzjonijiet differenti ta’ dan l-Att.

Żjieda ta’ 
artikolu ġdid 
mal-Att 
prinċipali.

2. Minnufih wara l-artikolu 3 tal-Att prinċipali għandu
jiżdied l-artikolu ġdid li ġej:

"Analiżi fil-
laboratorju 
dwar testijiet 
għal drogi jew 
alkoħol.

3A. (1) Id-Direttur jew ir-rappreżentant
tiegħu jista’ jordna lil min ikun taħt probation u
lil min ikun fuq parole sabiex jagħti kampjun
għall-iskop li jiżgura, permezz ta’ analiżi fil-
laboratorju jew ta’ apparat approvat mill-
Ministru, jekk huwa jkollu xi droga jew alkoħol
fil-ġisem tiegħu.

Kap. 101.

Kap. 31.

(2) F’dan l-artikolu "drogi" tfisser kull
mediċina perikoluża kif imfisser fl-artikolu 12
tal-Ordinanza dwar Mediċini Perikolużi, jew
kwalunkwe droga speċifikata jew ristretta taħt l-
Ordinanza dwar il-Professjoni Medika u l-
Professjonijiet li għandhom x’jaqsmu magħha.

(3) Meta jkun meħtieġ li min ikun taħt
probation u min ikun fuq parole jagħti kampjun,
id-Direttur jew ir-rappreżentant tiegħu għandu,
safejn ikun raġonevolment prattikabbli, jinforma
lil min ikun taħt probation u lil min ikun fuq
parole:

(a) li qed jiġi mitlub li jagħti
kampjun għall-iskop ta’ dan l-Att; u

(b) li r-rifjut li jiġi pprovdut
kampjun jista’ jwassal għal ksur ta’ liċenza
tal-parole jew ksur ta’ kwalunkwe sanzjoni
komunitarja.
(4) Il-kampjun għandu jkun kampjun

ġdid, ħieles minn adulterazzjoni.
(5) Meta jitlob kampjun lil min ikun taħt

probation u lil min ikun fuq parole, id-Direttur
jew ir-rappreżentant tiegħu għandu jagħmel
dawk l-arranġamenti u jagħti lil min ikun taħt
probation u lil min ikun fuq parole, dawk l-
istruzzjonijiet għall-provvista tal-kampjun kif
ikun raġonevolment meħtieġ sabiex jipprevjeni
jew jiskopri adulterazzjoni jew falsifikazzjoni
tiegħu.

Kap. 516.

(6) Għall-fini ta’ dan l-artikolu "min ikun
fuq parole" għandha l-istess tifsira mogħtija
lilha bl-artikolu 2 tal-Att dwar il-Ġustizzja
Riparatriċi.".

Mgħoddi mill-Kamra tad-Deputati fis-Seduta Nru. 422 tal-25 ta’
Lulju, 2016.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

